
ᑲᑎᑕᐅᓂᖓᑦ ᐅᑭᐅᖅᑕᖅᑐᒥ ᒥᕐᖑᐃᕐᓯᕐᕖᑦ ᐱᖁᔭᖓᓂ 
R.S.N.W.T. 1988,c.T-4 

 
(ᐅᓪᓗᒥᒧᑦ ᐱᔭᕇᖅᑕᐃᓯᒪᔪᑦ: ᓄᕕᐱᕆ 21, 2014) 

 
ᐋᖅᑭᒋᐊᖅᑕᐅᓯᒪᔪᖅ ᓄᓇᑦᓯᐊᒥ ᐱᖁᔭᖏᓐᓂᒃ: 
S.N.W.T. 1995,c.11 
 

 
ᐋᖅᑭᒋᐊᖅᑕᐅᓯᒪᔪᖅ ᓄᓇᕗᑦᒥ ᐱᖁᔭᖏᓐᓂᒃ: 
S.Nu. 2003,c.26,s.253 
s.253 ᐊᑐᓕᖅᑎᑕᐅᔪᖅ ᔪᓚᐃ 9, 2005: SI-001-2005 

S.Nu. 2010,c.14,s.21 
ᐊᑐᓕᖅᑎᑕᐅᔪᖅ ᔪᓂ 10, 2010 

S.Nu. 2011,c.11,s.1 
ᐊᑐᓕᖅᑎᑕᐅᔪᖅ ᒫᓯ 10, 2011 

 
 
ᑖᒃᑯᐊ ᑲᑎᑎᕐᑕᐅᓯᒪᔪᑦ ᐊᑕᐅᓯᕐᒧᑦ ᓱᓕ ᒪᓕᒐᕈᓚᕆᒃᑎᑕᐅᓯᒪᙱᒻᒪᑕ. ᑎᑎᕋᕐᕕᒃᒥ ᑭᓯᐊᓂ ᒫᓐᓇ 
ᐱᓯᒪᔭᐅᔪᑦ ᕿᒥᕈᕋᒃᓴᓕᐊᖑᓯᒪᑐᐃᓐᓇᕐᓱᑎᒃ. ᐱᑦᓚᕆᐅᔪᑦ ᐱᖁᔭᒃᓴᕈᕐᑎᑕᐅᕙᑦᓕᐊᔪᑦ 
ᐱᔭᐅᓚᐅᕐᒪᑕ ᑐᑭᓯᒋᐊᖅᑕᐅᔪᓐᓇᖅᑐᑦ ᐋᕿᒃᑕᐅᒃᑲᓐᓂᖅᓯᒪᓪᓗᑎᒃ ᐱᖁᔭᕆᔭᐅᔪᓂᑦ ᓄᓇᑦᓯᐊᑉ 
ᒐᕙᒪᒃᑯᖓᓐᓂᑦ,1988 ᐊᒻᒪ ᐊᕐᕌᒍᑕᒫᕐᓯᐅᑏᑦ ᐱᖁᔭᖑᑎᑕᐅᕙᑦᓕᐊᓯᒪᔪᑦ ᓄᓇᑦᓯᐊᒥ 
(ᐱᖁᔭᕈᕐᑎᑕᐅᓚᐅᕐᑐᑦ ᐊᖏᖅᑕᐅᓗᑎᒃ ᑲᔪᓯᑎᑕᐅᓯᒪᑦᓗᑎᒃᓗ ᑎᑭᓚᐅᕐᑎᓐᓇᒍ ᐃᐳᕈᓪ 1, 
1999) ᐊᒻᒪ ᓄᓇᕗᒥ ᐱᖁᔭᖑᑎᑕᐅᓯᒪᔪᑦ ᒪᓕᒐᐃᑦ (ᐊᖏᖅᑕᐅᓚᐅᕐᓯᒪᔪᑦ ᑕᕙᓂ ᐅᕙᓘᓐᓃᑦ 
ᑎᑭᓚᐅᕐᑎᓐᓇᒍ ᐊᐃᐳᕈᓪ 1, 1999). 
 

ᐊᑦᔨᖏᓐᓂᒃ ᑖᒃᑯᐊ ᐱᖅᑯᔭᖑᑎᑕᐅᓯᒪᔪᑦ ᒪᓕᒐᐃᑦ ᐱᔭᐅᔪᓐᓴᕐᑐᑦ ᓄᓇᕗᒥ ᐊᒥᓱᓕᐅᕆᔨᒃᑯᓐᓂᒃ 
ᑐᕌᕈᑎᖏᑦ ᑕᕝᕙ ᐊᑖᓃᑦᑐᑦ. ᐊᕐᕌᒍᑕᒫᑦ ᑖᒃᑯᐊ ᐱᖁᔭᕈᕐᑎᑕᐅᕙᑦᓕᐊᔪᑦ ᓄᓇᕗᒥ ᑕᒪᒃᑯᐊᓗ 
ᑲᑎᑎᕐᑕᐅᓯᒪᔪᑦ ᐱᔭᐅᔪᓐᓇᕐᑐᑦ ᖃᕆᑕᐅᔭᑎᒍᑦ ᐅᕘᓇ ᒪᑐᐃᕐᓗᒍ 
http://www.justice.gov.nu.ca/inuktitut/legislation.html ᑭᓯᐊᓂ ᑖᒃᑯᐊ 
ᐱᖁᔭᕈᑎᑕᐅᓚᑦᑖᕐᓯᒪᙱᑐᑦ ᓱᓕ. 
 

ᑕᒪᒃᑯᐊ ᐱᖁᔭᒃᓴᓕᐊᖑᖃᑕᕐᑐᑦ ᓱᓕ ᐃᓕᓯᒪᖏᑐᑦ ᐊᕐᕌᒍᑕᒫᕐᓯᐅᑎᓄᑦ ᐋᖅᑭᒃᓱᕐᑕᐅᖃᑕᕐᑐᓄᑦ 
ᐱᖁᔭᕈᕐᑎᑕᐅᕙᑦᓕᐊᔪᑦ ᓄᓇᕗᒥ ᐱᔭᐅᔪᓐᓇᕐᑐᑦ ᑎᑎᕋᕐᕕᖓᓂᒃ ᑎᑎᕋᕐᑎᖓᑕ ᒪᓕᒐᓕᐅᕐᕕᐅᑉ. 
 

ᐅᑭᐅᕐᑕᖅᑐᒥ ᒪᓕᒐᖖᒍᖅᑐᓂᒃ  
ᐊᑐᐃᓐᓇᕈᖅᑎᑦᑎᔨ 
ᒪᓕᒐᒃᓴᓕᐊᖑᔪᓕᕆᔨᒃᑯᑦ 
ᒪᓕᒐᓕᕆᔨᒃᑯᑦ 
ᓄᓇᕗᑦ ᒐᕙᒪᖓ ᑎᑎᖅᑲᕐᓂᐊᕐᕕᐊ  ᐅᖃᓚᐅᑎᖓ.: (867) 975-6305 
P.O. Box 1000, ᑐᕌᕈᑎᖓ 550  ᓱᑲᔪᑯᑦ: (867) 975-6189 
ᐃᖃᓗᐃᑦ, ᓄᓇᕗᑦ X0A 0H0  ᖃᕋᓴᐅᔭᑯᑦ: Territorial.Printer@gov.nu.ca

ᑕᐃᒎᓯᑦ ᐊᑐᖅᑕᐅᔪᑦ ᑲᑎᑕᐅᓂᐅᔪᓂᒃ 
 

ᑭᓱᕈᓘᔭᑦ 
 

c. ᑐᑭᖃᖅᐳᖅ “ᐃᓚᖓᑦ”. 
 
CIF ᑐᑭᖃᖅᐳᖅ “ᐊᑐᓕᖅᑎᑕᐅᓂᐊᖅᑐᖅ”. 
 
NIF ᑐᑭᖃᖅᐳᖅ “ᐊᑐᓕᖅᑎᑕᐅᓯᒪᙱᑦᑐᖅ”. 
 
s. ᑐᑭᖃᖅᐳᖅ “ᐃᓚᒃᑲᓐᓂᖓᓂᒃ” ᐅᕝᕙᓘᓐᓃᑦ “ᐃᓚᒃᑲᓐᓂᖏᓐᓂᒃ”, 

“ᐃᓚᒋᐊᖅᑕᐅᒃᑲᓐᓂᕐᓂᖓᑦ” ᐅᕝᕙᓘᓐᓃᑦ “ᐃᓚᒋᐊᖅᑕᐅᒃᑲᓐᓂᕐᓂᖏᑦ”, 
ᐅᕝᕙᓘᓐᓃᑦ “ᑎᑎᕋᖅᓯᒪᓂᖅ” ᐅᕝᕙᓘᓐᓃᑦ “ᑎᑎᕋᖅᓯᒪᓂᐅᔪᑦ”. 

 
Sch. ᑐᑭᖃᖅᐳᖅ “ᖃᓄᐃᓐᓂᐅᔪᑦ”. 
 
SI-005-98 ᑐᑭᖃᖅᐳᖅ ᒪᓕᒐᓕᐅᕈᑎ ᓈᓴᐅᓯᖅᑕᐅᓯᒪᔪᖅ ᐃᒫᒃ SI-005-98 1998-

ᖑᑎᓪᓗᒍ. (ᐅᔾᔨᕆᓗᒍ: ᐅᓇ ᓄᓇᑦᓯᐊᕐᒥ ᒪᓕᒐᒃᓴᓕᐅᕈᑎᒋᔭᐅᓚᐅᕐᓂᕈᓂ 
ᐄᐳᕈᓪ 1, 1999-ᖑᓚᐅᖅᑎᓐᓇᒍ, ᐊᒻᒪᓗ ᓄᓇᕗᑦ 
ᒪᓕᒐᒃᓴᓕᐅᕈᑎᒋᔭᐅᓚᐅᕐᓂᕈᓂ ᓯᕗᓂᐊᓂ ᐄᐳᕈᓪ 1, 1999-ᒥ ᐊᒻᒪᓗ 
ᑭᖑᓂᐊᓂ ᔭᓄᐊᕆ 1 2000-ᒥ.) 

 
SI-012-2003 ᑐᑭᖃᖅᐳᖅ ᒪᓕᒐᓕᐅᕈᑎ ᓈᓴᐅᓯᖅᑕᐅᓯᒪᔪᖅ ᐃᒫᒃ SI-012-2003 2003-

ᖑᑎᓪᓗᒍ. (ᐅᔾᔨᕆᓗᒍ: ᐅᓇ ᓄᓇᕗᒻᒥ ᒪᓕᒐᒃᓴᓕᐅᕈᑎᒋᔭᐅᓚᐅᖅᑐᖅ 
ᐅᓪᓗᖓᓂ ᐅᕝᕙᓘᓐᓃᑦ ᓯᕗᓂᐊᓂ ᔭᓄᐊᕆ 1, 2000-ᒥ.) 

 
ᓈᓴᐅᓯᖅᑕᐅᓂᖏᑦ ᐱᖁᔭᑦ 

 
 
R.S.N.W.T. 1988,c.D-22 ᑐᑭᖃᖅᐳᖅ ᐃᓚᖓᑦ D-22 ᑕᐃᑲᙵᑦ ᐋᖅᑭᒋᐊᖅᑕᐅᓯᒪᔪᑦ 

ᒪᓕᒐᒃᓴᑦ ᓄᓇᑦᓯᐊᕐᒥ, 1988 
 
R.S.N.W.T. 1988,c.10(ᐃᓚᒋᐊᕈᑎ) ᑐᑭᖃᖅᐳᖅ ᐃᖓᓚᑦ 10 ᑕᐃᑲᙵᑦ ᐃᓚᒋᐊᕈᑎᓄ 

ᑕᐃᑯᖓ ᐋᖅᑭᒋᐊᖅᑕᐅᓯᒪᔪᑦ ᒪᓕᒐᒃᓴᑦ ᓄᓇᑦᓯᐊᕐᓂ, 1988. 
(ᐅᔾᔨᕆᓗᒍ: ᐃᓚᒋᐊᕈᑎ ᐱᖓᓲᓕᖓᔪᓂ ᑎᑎᕋᖅᑕᐅᓯᒪᔪᖅ.) 

 
S.N.W.T. 1996,c.26 ᑐᑭᖃᖅᐳᖅ ᐃᓚᖓᑦ 26 ᑕᐃᑲᙵᑦ 1996-ᖑᑎᓪᓗᒍ 

ᐊᕐᕌᒍᑕᒫᖅᓯᐅᑎᑦ ᑎᑎᕋᖅᑕᐅᓯᒪᔪᖅ ᒪᓕᒐᒃᓴᓂᒃ ᓄᓇᑦᓯᐊᕐᒥ. 
 
S.Nu. 2002,c.14 ᑐᑭᖃᖅᐳᖅ ᐃᓚᖓᑦ 14 ᑕᐃᑲᙵᑦ 2002-ᖑᑎᓪᓗᒍ 

ᐊᕐᕌᒍᑕᒫᖅᓯᐅᑎᑦ ᑎᑎᕋᖅᑕᐅᓯᒪᔪᖅ ᒪᓕᒐᒃᓴᓂᒃ ᓄᓇᕗᒻᒥ. 



ᐅᑭᐅᖅᑕᖅᑐᒥ ᒥᕐᖑᐃᕐᓯᕐᕖᑦ ᐱᖁᔭᖓᓂ, ᑲᑎᑕᐅᓂᖓᑦ 
 

ᒫᓐᓇᒧᑦ: 2014-11-21 

ᐃᓗᓕᖏᑦᑕ ᓇᓕᖅᑲᖏᑦ   

  
ᑐᑭᓕᐊᑦ   

  
ᑐᑭᖏᑦ 1 
  

ᐊᑑᑎᖓ  
  
ᐊᑑᑎᖓ 2 
  

ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕖᑦ  
  
ᓇᓗᓇᐃᒃᑯᑦᑎᖅᑕᐅᓂᖏᑦ ᒥᕐᖑᐃᖅᓯᕐᕖᑦ 3 (1) 
ᓴᖅᑭᑦᑎᓂᖅ ᐊᕙᑎᓪᓚᑦᑖᕐᒥᒃ ᒥᕐᖑᐃᖅᓯᕐᕕᓂᒃ  (2) 
ᓴᖅᑭᑦᑎᓂᖅ ᓯᓚᒥ ᐱᙳᐊᕐᕕᓂ  (3) 
ᓴᖅᑭᑦᑎᓂᖅ ᓄᓇᓕᖕᓂ ᒥᕐᖑᐃᖅᓯᕐᕕᓂᒃ  (4) 
ᓴᖅᑭᑦᑎᓂᖅ ᒥᕐᖑᐃᖅᓯᕐᕕᓂᒃ ᐊᖅᑯᑎᓄᑦ ᖃᓂᑦᑐᓂᒃ  (5) 
ᓴᖅᑭᑦᑎᓂᖅ ᒥᕐᖑᐃᖅᓯᕐᕕᑐᖃᓂᒃ  (6) 
ᐅᖃᖃᑎᖃᕐᓂᖅ ᒥᒃᓵᓄᑦ ᒥᕐᖑᐃᖅᓯᕐᕕᐅᔪᒃᓴᒥᒃ 4 (1) 
ᒥᕐᖑᐃᖅᓯᕐᕕᓄᑦ ᐅᖃᖃᑎᖅᒌᖕᓂᕐᒧᑦ ᑲᑎᒪᔨᕋᓛᑦ  (2) 
ᑎᒃᑯᐊᖅᓯᓂᖅ  (3) 
ᑎᒃᑯᐊᖅᓯᓂᖅ ᐃᓚᒋᔭᐅᔪᒃᓴᓂᒃ  (4) 
ᖃᔅᓯᐅᓂᖏᑦ ᐃᓚᒋᔭᐅᔪᒃᓴᑦ  (5) 
ᓴᖅᑭᑦᑎᓂᖅ ᒥᕐᖑᐃᖅᓯᕐᕕᓂᒃ ᐊᑐᓕᖁᔭᐅᓯᒪᔪᒥᒃ ᒪᓕᒡᓗᓂ 5 (1) 
ᓴᖅᑭᑦᑎᓂᖅ ᐊᓯᖏᓐᓂᒃ ᒥᕐᖑᐃᖅᓯᕐᕕᓂᒃ  (2) 
ᐊᑦᑎᖅᓯᓂᖅ ᒥᕐᖑᐃᖅᓯᕐᕕᓂᒃ  (3) 
ᓄᓇᖃᖅᑳᖅᓯᒪᔪᑦ ᓄᓇᑖᕆᓯᒪᔭᖏᓐᓂᒃ ᓄᓇᓖᑦ  (4) 
ᐊᖏᕈᑏᑦ ᐃᓄᖕᓄᑦ ᐊᒻᒪᓗ ᓄᓇᓕᐅᔪᓄᑦ 6 (1) 
ᐊᖏᖃᑎᒌᒍᑎᖃᕐᓂᖅ ᑲᓇᑕᒥ ᐊᕕᒃᑐᖅᓯᒪᓂᐅᔪᓂᒃ ᐅᕝᕙᓘᓐᓃᑦ 
ᓄᓇᓂ ᐊᕕᒃᑐᖅᓯᒪᓂᕆᔭᖓᓐᓄᑦ 

 (2) 

ᐊᖏᖃᑎᒌᒍᑎᖃᕐᓂᖅ ᒐᕙᒪᑐᖃᒃᑯᓐᓂ  (3) 
ᐊᖓᔪᖅᑳᖅ 7 (1) 
ᑲᒪᒋᔭᒃᓴᖏᑦ ᐊᖓᔪᖅᑳᑉ  (2) 
ᒥᕐᖑᐃᖅᓯᕐᕕᓕᕆᔨᑦ  (3) 
ᒥᕐᖑᐃᖅᓯᕐᕕᒥᒃ ᐊᑐᕈᓐᓇᐅᑦ 8 (1) 
ᐱᔪᓐᓇᐅᑎᐅᑉ ᐊᑑᑎᖓᑦᑕ ᐊᑯᓂᐅᑎᒋᓂᖓᑦ  (2) 
ᖃᓄᐃᑦᑑᓂᖓ ᐱᔪᓐᓇᐅᑎᐅᑉ  (3) 
ᐃᓱᓕᑎᑕᐅᓂᖓ ᐱᔪᓐᓇᐅᑦ 9 
ᐱᔪᓐᓇᕐᓂᖓᑕ ᐊᖓᔪᖅᑳᑉ ᓯᖁᒥᑦᑎᔪᖃᖅᑎᓪᓗᒍ 10 (1) 
ᖃᐅᔨᒃᑲᐃᔾᔪᑦ  (2) 



ᐅᑭᐅᖅᑕᖅᑐᒥ ᒥᕐᖑᐃᕐᓯᕐᕖᑦ ᐱᖁᔭᖓᓂ, ᑲᑎᑕᐅᓂᖓᑦ 
 

ᒫᓐᓇᒧᑦ: 2014-11-21 

ᐱᔪᓐᓇᕐᓂᖏᑦ ᒥᕐᖑᐃᖅᓯᕐᕕᓕᕆᔨᐅᑉ 11 (1) 
ᐃᓚᒃᑲᓐᓂᖏᑦ ᐱᔪᓐᓇᕐᓂᐅᔪᑦ  (2) 
  

ᐱᓂᕐᓗᒍᑏᑦ ᐊᓄᓪᓚᒃᓰᔾᔪᑎᓪᓗ  
  
ᓄᖅᑲᖓᔾᔪᑎᑦ 12 
ᐊᓯᖏᑦ ᓄᖅᑲᖓᔾᔪᑎᑦ 13 
ᐱᓂᕐᓗᒍᑎ ᐊᒻᒪᓗ ᐊᓄᓪᓚᒃᓰᔾᔪᑎ 14 
  

ᒪᓕᒐᕋᓛᑦ  
  
ᒪᓕᒐᕋᓛᑦ 15 



ᐅᑭᐅᖅᑕᖅᑐᒥ ᒥᕐᖑᐃᕐᓯᕐᕖᑦ ᐱᖁᔭᖓᓂ, ᑲᑎᑕᐅᓂᖓᑦ 

ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕖᑦ ᐱᖁᔭᖓᑦ  

 
ᑐᑭᓕᐊᑦ  

ᑐᑭᖏᑦ  
1. ᑖᔅᓱᒪ ᐱᖁᔭᐅᑉ ᐃᓗᐊᓂ,  
 
“ᓄᓇᓕᐅᑉ ᒥᕐᖑᐃᕐᓯᕐᕕᖓᑦ” ᑐᑭᖃᖅᐳᖅ ᒥᕐᖑᐃᕐᓯᕐᕕᒃ ᐅᖃᐅᓯᐅᔪᖅ ᑎᑎᕋᖅᓯᒪᓂᕐᒥ 3 (1)(c); 
(Community Park) 
 
“ᒥᕐᖑᐃᕐᓯᕐᕕᑐᖃᖅ” ᑐᑭᖃᖅᐳᖅ ᒥᕐᖑᐃᕐᓯᕐᕕᒃ ᐅᖃᐅᓯᐅᔪᖅ ᑎᑎᕋᖅᓯᒪᓂᕐᒥ 3(1)(e); 
(Historic Park) 
 
“ᐊᕙᑎᓪᓚᑦᑖᕐᒥ ᐱᙳᐊᕐᕕᒃ” ᑐᑭᖃᖅᐳᖅ ᒥᕐᖑᐃᕐᓯᕐᕕᒃ ᐅᖃᐅᓯᐅᔪᖅ ᑎᑎᕋᖅᓯᒪᓂᕐᒥ 3(1)(a); 
(Natural Environment Recreation Park) 
 
“ᓯᓚᒥ ᐱᙳᐊᕐᕕᒃ” ᑐᑭᖃᖅᐳᖅ ᒥᕐᖑᐃᕐᓯᕐᕕᒃ ᐅᖃᐅᓯᐅᔪᖅ ᑎᑎᕋᖅᓯᒪᓂᕐᒥ 3(1)(b); 
(Outdoor Recreation Park) 
 
“ᒥᕐᖑᐃᕐᓯᕐᕕᐅᑉ ᑲᒪᔨᖓ” ᑐᑭᖃᖅᐳᖅ ᑲᒪᔨ ᑎᒃᑯᐊᖅᑕᐅᓯᒪᓂᓕᒃ ᒪᓕᒡᓗᒍ 
ᐃᓚᒃᑲᓐᓂᖓᓂ 7(3); (park officer) 
 
“ᒥᕐᖑᐃᕐᓯᕐᕕᒥ ᐊᑐᕐᓂᕐᒧᑦ ᐱᔪᓐᓇᐅᑦ” ᑐᑭᖃᖅᐳᖅ ᐱᔪᓐᓇᐅᑎ ᑐᓂᔭᐅᔪᖅ ᒪᓕᒡᓗᒍ 
ᐃᓚᒃᑲᓐᓂᖓᓂ 8(1) (park use permit) 
 
“ᐊᖓᔪᖅᑳᖅ” ᑐᑭᖃᖅᐳᖅ ᐊᖓᔪᖅᑳᖑᔪᖅ ᒥᕐᖑᐃᕐᓯᕐᕕᒧᑦ ᑎᒃᑯᐊᖅᑕᐅᓯᒪᓂᓕᒃ ᒪᓕᒡᓗᒍ 
ᐃᓚᒃᑲᓐᓂᖓᓂ 7(1); (Superintendent) 
 
“ᓄᓇᓂ ᒥᕐᖑᐃᖅᓯᕐᕕᒃ” ᑐᑭᖃᖅᐳᖅ ᐃᓂ ᐅᑭᐅᖅᑕᖅᑐᑦ ᐊᕕᒃᑐᖅᓯᒪᓂᕆᔭᖓᓂᒃ  
ᓴᖅᑭᑎᑕᐅᓯᒪᔪᖅ ᒪᓕᒡᓗᒍ ᐃᓚᖓᑦ 5; (Territorial Park) 
 
“ᐊᖅᑯᑎᒧᑦ ᖃᓂᑦᑐᖅ ᒥᕐᖑᐃᖅᓯᕐᕕᒃ” ᑐᑭᖃᖅᐳᖅ ᒥᕐᖑᐃᖅᓯᕐᕕᒃ ᐅᖃᐅᓯᐅᔪᖅ 
ᑎᑎᕋᖅᓯᒪᓂᕐᒥ 3(1)(d). (Wayside Park)  
 
S.Nu. 2010,c.14,s.21. 

ᐊᑑᑎᖓ  
 
ᐊᑑᑎᖓ 
2. ᑖᓐᓇ ᐱᖁᔭᖅ ᑭᒡᓕᖃᖅᑎᑦᑎᓂᐊᙱᓚᖅ ᐅᕝᕙᓘᓐᓃᑦ ᓄᖅᑲᖅᑎᑦᑎᓂᐊᙱᓚᖅ, 
ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᒥ, ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᖑᑦᑐᓐᓇᕐᓂᕐᒥᓂᒃ ᐆᒪᔪᕐᓂᒃ 
ᐅᕝᕙᓘᓐᓃᑦ ᐱᔪᓐᓇᐅᑎᖏᓐᓂᒃ ᐊᑐᕈᓐᓇᕐᓂᖏᓐᓄᑦ ᒪᓕᒡᓗᒍ ᐆᒪᔪᕐᓄᑦ ᐱᖁᔭᖓᓂᒃ. 
S.Nu 2003.c.26.s.253-ᒥ. 
 

ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕖᑦ 
 
ᓇᓗᓇᐃᒃᑯᑦᑎᖅᑕᐅᓂᖏᑦ ᒥᕐᖑᐃᖅᓯᕐᕖᑦ 
3. (1) ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕖᑦ ᓴᖅᑭᑕᐅᓯᒪᔪᑦ ᒪᓕᒡᓗᒍ ᐃᓚᖓᓂᒃ 5-ᒥ ᐃᒫᒃ 
ᓇᓗᓇᐃᒃᑯᑦᑎᖅᑕᐅᓂᐊᖅᑐᑦ: 

(a) ᐊᕙᑎᓪᓚᑦᑖᕐᒥᒃ ᐱᙳᐊᕐᕖᑦ ᐱᒪᑐᑦᑎᐊᖅᑕᐅᓗᑎᒃ ᐊᕙᑎᓪᓚᑦᑖᕆᔭᖓᑦ 
ᑕᐃᒃᑯᓇᓂ ᒥᕐᖑᐃᖅᓯᕐᕕᓂᒃ ᐃᑲᔪᕈᑕᐅᓗᓂ, ᐃᓕᓐᓂᐊᕈᑕᐅᓗᓂ ᐊᒻᒪᓗ 
ᖁᕕᐃᓲᑎᒋᔭᐅᓗᓂ ᐃᓄᑐᐃᓐᓇᕐᓄᑦ; 

(b) ᓯᓚᒥ ᐱᙳᐊᕐᕖᑦ ᐊᑐᐃᓐᓇᐅᑎᑦᑎᓗᑎᒃ ᓯᓚᒥ 
ᖃᓄᐃᓕᐅᕈᓘᔭᕈᓐᓇᕐᓗᑎᒃ ᐃᓄᑐᐃᓐᓇᐃᑦ; 

(c) ᓄᓇᓕᐅᑉ ᒥᕐᖑᐃᖅᓯᕐᕕᖏᑦ ᐊᑐᐃᓐᓇᐅᑎᑦᑎᓗᑎᒃ ᓯᓚᒥ 
ᖃᓄᐃᓕᐅᕈᓘᔭᕈᓐᓇᕐᓗᑎᒃ ᐃᑲᔪᕈᑎᒃᓴᐅᓗᓂ ᓇᓕᓪᓚᑦᑖᖅ ᓄᓇᓕᖕᓂ; 

(d) ᐊᖅᑯᑎᓗᕿᓃᑦᑐᑦ ᒥᕐᖑᐃᖅᓯᕐᕖᑦ ᐊᑐᐃᓐᓇᐅᑎᑦᑎᓗᑎᒃ 
ᖁᕕᐊᓲᑎᒋᔭᐅᓗᓂ, ᐅᐸᑲᐅᑎᒋᔪᓐᓇᕐᓗᒋᑦ ᐊᒻᒪᓗ ᐊᑲᐅᒋᔭᐅᓗᓂ 
ᐃᖏᕐᕋᔭᒃᑎᓄᑦ ᐃᓄᑐᐃᓐᓇᕐᓂ; 

(e) ᒥᕐᖑᐃᖅᓯᕐᕕᑐᖃᑦ ᐊᑐᐃᓐᓇᐅᑎᑦᑎᓗᑎᒃ ᐊᑦᑎᖅᑕᐅᓂᖃᕐᓗᑎᒃ ᐊᒻᒪᓗ 
ᐃᖅᑲᐅᒪᔾᔪᑎᑖᖅᓯᒪᓂᖃᕐᓗᓂ ᒥᕐᖑᐃᖅᓯᕐᕕᑐᖃᓂᒃ ᐊᒻᒪᓗ 
ᐃᑦᑕᕐᓂᑕᖃᕐᕕᓂᒃ ᐊᒻᒪᓗ ᓄᓇᖏᑦ ᐃᓕᓐᓂᐊᕈᑕᐅᓗᑎᒃ ᐊᒻᒪᓗ 
ᖁᕕᐊᓲᑕᐅᔪᒃᓴᐅᓗᑎᒃ ᐃᓄᑐᐃᓐᓇᕐᓄᑦ. 

 
ᓴᖅᑭᑦᑎᓂᖅ ᐊᕙᑎᓪᓚᑦᑖᕐᒥᒃ ᒥᕐᖑᐃᖅᓯᕐᕕᓂᒃ 

(2) ᓴᖅᑭᑦᑎᓂᖅ ᐊᕙᑎᓪᓚᑦᑖᕐᒥ ᐱᙳᐊᕐᕕᒥᒃ ᐊᐅᓚᑕᐅᓂᐊᖅᐳᖅ ᐊᒻᒪᓗ 
ᑭᒡᓕᖃᖅᑎᑕᐅᓗᓂ ᓴᖅᑭᑦᑎᓂᕐᒥᒃ ᐱᒪᔭᐅᑦᑎᐊᖅᑕᐅᓗᓂ ᐊᕙᑎᓪᓚᑦᑖ ᒥᕐᖑᐃᖅᓯᕐᕕᒥ 
ᐃᓄᑐᐃᓐᓇᐃᑦ ᐊᑐᕈᓐᓇᕐᓗᓂᔾᔪᒃ. 
 
ᓴᖅᑭᑦᑎᓂᖅ ᓯᓚᒥ ᐱᙳᐊᕐᕕᓂ 

(3) ᓴᖅᑭᑦᑎᓂᖅ ᓯᓚᒥ ᐱᙳᐊᕐᕕᖕᒥ ᐊᐅᓚᑕᐅᓂᐊᖅᐳᖅ ᐊᒻᒪᓗ ᑭᒡᓕᖃᖅᑎᑕᐅᓗᓂ 
ᐊᑐᐊᒐᒃᓴᐃᑦ ᐱᙳᐊᕐᕕᓄᑦ ᐊᑐᖅᑕᐅᔭᕆᐊᖃᖅᑐᑦ ᓯᓚᒥ ᖃᓄᐃᓕᐅᕐᓂᖃᕈᓘᔭᖅᑎᓪᓗᒋᑦ 
ᓈᒻᒪᒃᑐᓄᑦ ᒥᕐᖑᐃᖅᓯᕐᕕᓄᑦ. 
 
ᓴᖅᑭᑦᑎᓂᖅ ᓄᓇᓕᖕᓂ ᒥᕐᖑᐃᖅᓯᕐᕕᓂᒃ 

(4) ᓴᖅᑭᑦᑎᓂᖅ ᓄᓇᓕᖕᓂ ᒥᕐᖑᐃᖅᓯᕐᕕᓂᒃ ᐊᐅᓚᑕᐅᓂᐊᖅᑐᑦ ᐊᑐᐊᒐᒃᓴᖓᓄᑦ 
ᐱᙳᐊᖅᕕᒃᓴᓂᒃ ᐃᑲᔫᑎᖃᑦᑎᐊᕐᓂᐊᕐᓗᓂ ᓄᓇᓕᒧᑦ. 

ᓴᖅᑭᑦᑎᓂᖅ ᒥᕐᖑᐃᖅᓯᕐᕕᓂᒃ ᐊᖅᑯᑎᓄᑦ ᖃᓂᑦᑐᓂᒃ 

(5) ᓴᖅᑭᑦᑎᓂᖅ ᒥᕐᖑᐃᖅᓯᕐᕕᓂᒃ ᐊᖅᑯᑎᓄᑦ ᖃᓂᑦᑐᓂᒃ ᐊᐅᓚᑕᐅᓂᐊᖅᑐᑦ 
ᐊᑐᐊᒐᒃᓴᖓᓄᑦ ᐱᓐᖑᐊᖅᕕᒃᓴᓂᒃ ᖁᕕᐊᓲᑕᐅᔪᒃᓴᐅᓗᑎᒃ, ᐊᑐᐃᓐᓇᐅᓗᑎᒃ ᐊᒻᒪᓗ 
ᐊᑲᐅᒋᔭᐅᓂᐊᕐᓗᑎᒃ ᐊᕙᒻᒧᒃᑎᑦ ᐃᓄᑐᐃᓐᓇᕐᓂᒃ. 
 
 
ᓴᖅᑭᑦᑎᓂᖅ ᒥᕐᖑᐃᖅᓯᕐᕕᑐᖃᓂᒃ 

(6) ᓴᖅᑭᑦᑎᓂᖅ ᒥᕐᖑᐃᖅᓯᕐᕕᑐᖃᓂᒃ ᐊᐅᓚᑕᐅᓂᐊᖅᑐᖅ ᐊᒻᒪᓗ ᑭᒡᓕᖃᖅᑎᑕᐅᓗᑎᒃ 
ᖃᓄᐃᓕᐅᕈᑎᑦ ᐱᑕᖃᕆᐊᖃᖅᑐᓂᒃ ᐊᑦᑎᖅᓯᓂᐊᕐᓗᓂ, ᐃᖅᑲᐅᒪᔾᔪᑎᒃᓴᓕᐅᕐᓗᑎᒃ ᐊᒻᒪᓗ 
ᓇᓗᓇᐃᕐᓗᑎᒃ ᖃᖓᓂᑕᖅ ᐊᑐᖅᑕᐅᔪᕕᓂᕐᓂᒃ ᐊᒻᒪᓗ ᐃᑦᑕᕐᓂᑕᖃᕐᕕᐅᔪᑦ ᐊᒻᒪᓗ ᓄᓇᖏᓐᓂᒃ 
ᐊᑕᐅᑦᑎᒃᑯᓪᓗ ᓴᐳᒻᒥᓗᓂᔾᔪᒃ. 
 
ᐅᖃᖃᑎᖃᕐᓂᖅ ᒥᒃᓵᓄᑦ ᒥᕐᖑᐃᖅᓯᕐᕕᐅᔪᒃᓴᒥᒃ 
4. (1) ᒥᕐᖑᐃᖅᓯᕐᕕᒥᒃ ᓴᖅᑭᑦᑎᔪᒪᔪᖃᖅᑎᓪᓗᒍ, ᒪᓂᔅᑕᐅᔪᖅ ᐅᖃᖃᑎᖃᕐᓂᐊᖅᐳᖅ 
ᑭᒡᒐᖅᑐᐃᔨᓂᒃ ᐃᓄᖕᓂᒃ ᐱᓕᕆᖃᖅᒌᒃᑐᓂᒃ ᐃᒫᒃ 

(a) ᓄᓇᓕᖃᖅᑐᓂᒃ ᐅᕝᕙᓘᓐᓃᑦ ᖃᓂᒋᔭᖃᖅᑐᓂᒃ 
ᒥᕐᖑᐃᖅᓯᕐᕕᒃᑖᕋᓱᐊᕐᓂᕐᒧᑦ; ᐅᕝᕙᓘᓐᓃᑦ 

(b) ᐊᒃᑐᖅᑕᐅᓂᖃᑐᐃᓐᓇᕆᐊᖃᖅᑐᓄᑦ ᒥᕐᖑᐃᖅᓯᕐᕕᒃᑖᕐᓂᕐᒧᑦ. 
 
ᒥᕐᖑᐃᖅᓯᕐᕕᓄᑦ ᐅᖃᖃᑎᖅᒌᖕᓂᕐᒧᑦ ᑲᑎᒪᔨᕋᓛᑦ 

(2) ᒥᓂᔅᑕ ᐃᓱᒪᒍᓂ ᐱᑕᖃᕆᐊᖃᕋᓱᒋᒍᓂᐅᒃ, ᒥᓂᔅᑕᐅᔪᖅ 
ᐃᒪᐃᓕᖓᑐᐃᓐᓇᕆᐊᖃᖅᐳᖅ 

(a) ᓴᖅᑭᑦᑎᓗᓂ, ᑎᓕᔭᐅᓂᒃᑯᑦ, ᐊᑕᐅᓯᕐᒥᒃ ᐊᒥᓱᓂᒡᓘᓐᓃᑦ 
ᒥᕐᖑᐃᖅᓯᕐᕕᓄᑦ ᐅᖃᖃᑎᒌᖕᓂᕐᒧᑦ ᑲᑎᒪᔨᕋᓛᓂᑦ; ᐊᒻᒪᓗ 

(b) ᐅᖃᖃᑎᖃᕐᓗᓂ ᒥᕐᖑᐃᖅᓯᕐᕕᓄᑦ ᐅᖃᖃᑎᒌᖕᓂᕐᒧᑦ ᑲᑎᒪᔨᕋᓛᖏᓐᓄᑦ 
ᐱᔾᔪᑎᖃᖅᑐᓂᒃ ᐃᓄᑐᐃᓐᓇᐃᑦ ᐱᔫᒥᒍᓱᖕᓂᖃᖅᑐᓂᒃ ᐅᑭᐅᖅᑕᖅᑐᒥ 
ᒥᕐᖑᐃᖅᓯᕐᕕᓂᒃ, ᐃᓚᖃᓯᐅᑎᓗᒋᑦ ᐊᒃᑐᐊᓂᖃᖅᑐᓂᒃ ᓴᖅᑭᑦᑎᓂᕐᒥᒃ, 
ᐊᐅᓚᓂᕆᔭᖓᓐᓂᒃ ᐅᕝᕙᓘᓐᓃᑦ ᐊᐅᓚᑦᑎᓂᕐᒥᒃ ᐅᑭᐅᖅᑕᖅᑐᒥ 
ᒥᕐᖑᐃᖅᓯᕐᕕᓂᒃ. 

 
ᑎᒃᑯᐊᖅᓯᓂᖅ 

(3) ᒥᓂᔅᑕᐅᔪᖅ ᑎᒃᑯᐊᖅᓯᑐᐃᓐᓇᕆᐊᖃᖅᑐᖅ ᐃᓄᖕᒥᒃ ᐃᓚᒌᔪᒃᓴᐅᓗᓂ ᐊᒻᒪᓗ 
ᒥᓂᔅᑕᒥ ᑭᒡᒐᖅᑐᐃᓗᓂ, ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖓᑦ (1) ᐊᒻᒪᓗ ᑎᑎᕋᖅᓯᒪᓂᖓᑦ 2(b). 
ᑎᒃᑯᐊᖅᓯᓂᖅ ᐃᓚᒋᔭᐅᔪᒃᓴᓂᒃ 
 

(4) ᐃᓚᒋᔭᐅᔪᑦ ᒥᕐᖑᐃᖅᓯᕐᕕᓄᑦ ᐅᖃᖃᑎᒌᖕᓂᕐᒧᑦ ᑲᑎᒪᔨᕋᓛᖏᓐᓂᒃ 
ᑎᒃᑯᐊᖅᑕᐅᓂᐊᖅᑐᑦ ᒥᓂᔅᑕᒧᑦ. 
 
 
 



ᐅᑭᐅᖅᑕᖅᑐᒥ ᒥᕐᖑᐃᕐᓯᕐᕖᑦ ᐱᖁᔭᖓᓂ, ᑲᑎᑕᐅᓂᖓᑦ 
 

ᒫᓐᓇᒧᑦ: 2014-11-21 

ᖃᔅᓯᐅᓂᖏᑦ ᐃᓚᒋᔭᐅᔪᒃᓴᑦ 
(5) ᒥᕐᖑᐃᖅᓯᕐᕕᓄᑦ ᐅᖃᖃᑎᒌᖕᓂᕐᒧᑦ ᑲᑎᒪᔨᕋᓛᑦ ᐃᓚᖃᕐᓂᐊᖅᑐᑦ ᑕᓪᓕᒪᓂ 

ᐅᖓᑖᓅᖏᑦᑐᖅ. 
 
ᓴᖅᑭᑦᑎᓂᖅ ᒥᕐᖑᐃᖅᓯᕐᕕᓂᒃ ᐊᑐᓕᖁᔭᐅᓯᒪᔪᒥᒃ ᒪᓕᒡᓗᓂ 
5. (1) ᒥᓂᔅᑕᐅᔪᖅ ᐃᒪᐃᓕᖓᑐᐃᓐᓇᕆᐊᖃᖅᐳᖅ, ᐊᑐᓕᖁᔭᐅᔪᒥᒃ ᒪᓕᒐᓕᐅᕐᕕᐅᑉ, 
ᑎᓕᔭᐅᓂᒃᑯᑦ, ᓴᖅᑭᑦᑎᓗᓂ ᐊᕙᑎᓪᓚᑦᑖᕐᒥ ᐱᙳᐊᕐᕕᒃᓴᒥᒃ ᐅᕝᕙᓘᓐᓃᑦ ᓯᓚᒥ ᐱᙳᐊᕐᕕᒃᓴᒥᒃ. 
 
ᓴᖅᑭᑦᑎᓂᖅ ᐊᓯᖏᓐᓂᒃ ᒥᕐᖑᐃᖅᓯᕐᕕᓂᒃ 

(2) ᒥᓂᔅᑕᐅᔪᖅ ᐃᒪᐃᓕᖓᑐᐃᓐᓇᕆᐊᖃᖅᐳᖅ, ᑎᓕᔭᐅᓂᒃᑯᑦ, ᓴᖅᑭᑦᑎᓗᓂ 
ᒥᕐᖑᐃᖅᓯᕐᕕᒥᒃ ᓄᓇᓕᐅᑉ ᐃᓗᐊᓂ, ᒥᕐᖑᐃᖅᓯᕐᕕᕕᓂᕐᒥᒃ ᐅᕝᕙᓘᓐᓃᑦ ᐊᖅᑯᑎᐅᑉ 
ᖃᓂᒋᔭᖓᓂᒃ ᒥᕐᖑᐃᖅᓯᕐᕕᒥᒃ. 
 
ᐊᑦᑎᖅᓯᓂᖅ ᒥᕐᖑᐃᖅᓯᕐᕕᓂᒃ 

(3) ᒥᕐᖑᐃᖅᓯᕐᕕᒃ ᓴᖅᑭᑕᐅᔪᖅ ᒪᓕᒡᓗᒍ ᑖᓐᓇ ᐃᓚᖓᑦ ᐊᑦᑎᖅᑕᐅᑐᐃᓐᓇᕆᐊᖃᕆᕗᖅ 
ᒥᓂᔅᑕᒧᑦ  

(a) ᑕᐃᒫᒃ ᒥᕐᖑᐃᖅᓯᕐᕕᒃ ᖃᐅᔨᒪᔭᐅᓂᐊᕐᓗᓂ; ᐊᒻᒪᓗ 
(b) ᑕᑯᒃᓴᐅᑎᑦᑎᓗᓂ ᓄᓇᓕᖃᖅᑎᐅᔪᑦ ᐱᖅᑯᓯᖏᓐᓂᒃ ᐊᒻᒪᓗ 

ᐃᓕᖅᑯᓯᖏᓐᓂᒡᓗ. 
 
ᓄᓇᖃᖅᑳᖅᓯᒪᔪᑦ ᓄᓇᑖᕆᓯᒪᔭᖏᓐᓂᒃ ᓄᓇᓖᑦ 

(4) ᒥᕐᖑᐃᖅᓯᕐᕕᒃ ᓴᖅᑭᑕᐅᔪᖅ ᒪᓕᒡᓗᒍ ᑖᓐᓇ ᐃᓚᖓᑦ ᒪᓕᒋᐊᖃᕆᕗᖅ 
ᐊᑐᕆᐊᖃᖅᑎᑕᐅᓯᒪᔪᓂᒃ ᓄᓇᖃᖅᑳᖅᓯᒪᔪᑦ ᓄᓇᑖᕆᓯᒪᔭᖏᓐᓂᒃ ᓄᓇᓕᐅᑉ. 
 
ᐊᖏᕈᑏᑦ ᐃᓄᖕᓄᑦ ᐊᒻᒪᓗ ᓄᓇᓕᐅᔪᓄᑦ 
6. (1) ᒥᓂᔅᑕᐅᔪᖅ ᐊᖏᕈᑎᒧᐊᕈᓐᓇᖅᐳᖅ ᐃᓄᖕᓂ, ᓇᖕᒥᓂᖃᖅᑎᐅᔪᓂ, 
ᓱᓴᐃᔭᑎᖑᖅᓯᒪᔪᓂᒃ, ᑲᑐᔾᔨᖃᑎᒌᒃᑐᓂᒃ, ᐱᓕᕆᖃᑎᒌᒃᑐᓂᒃ, ᓄᓇᓕᐅᔪᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᑎᒥᐅᔪᓂᒃ ᐊᐅᓚᓂᐊᕐᓗᒍ ᐊᒻᒪᓗ ᑲᒪᒋᓂᐊᕐᓗᒍ ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᐅᔪᑦ. 
 
ᐊᖏᖃᑎᒌᒍᑎᖃᕐᓂᖅ ᑲᓇᑕᒥ ᐊᕕᒃᑐᖅᓯᒪᓂᐅᔪᓂᒃ ᐅᕝᕙᓘᓐᓃᑦ ᓄᓇᓂ 
ᐊᕕᒃᑐᖅᓯᒪᓂᕆᔭᖓᓐᓄᑦ 

(2) ᒥᓂᔅᑕᐅᔪᖅ ᐃᒪᐃᑐᐃᓐᓇᕆᐊᖃᖅᐳᖅ, ᑭᒡᒐᖅᑐᕐᓗᓂᐅᒃ ᒐᕙᒪᖓᑦ ᓄᓇᕗᑦ, 
ᐊᖏᕈᑎᖃᖃᑎᒌᒡᓗᓂᔾᔪᒃ ᒐᕙᒪᐅᔪᑦ ᐊᕕᒃᑐᖅᓯᒪᓂᐅᔪᒥᒃ ᐅᕝᕙᓘᓐᓃᑦ ᓄᓇᓂ 
ᐊᕕᒃᑐᖅᓯᒪᓂᕆᔭᖓᓐᓄᑦ ᑐᕌᖓᔪᓄᑦ ᐅᑯᓂᙵ 

(a) ᐊᑐᕐᓂᐊᕐᓗᓂ, ᓴᖅᑭᑦᑎᓂᐊᕐᓗᓂ, ᐊᐅᓚᑦᑎᓂᐊᕐᓗᓂ ᐊᒻᒪᓗ 
ᑲᒪᒋᐅᔭᖃᑦᑕᕐᓗᓂᔾᔪᒃ ᒥᕐᖑᐃᖅᓯᕐᕖᑦ ᓄᓇᕗᒥ; ᐅᕝᕙᓘᓐᓃᑦ 

(b) ᐊᓯᖏᓐᓂᒃ ᐊᒃᑐᐊᓂᖃᖅᑐᓂᒃ ᒥᕐᖑᐃᖅᓯᕐᕕᓂᒃ ᓄᓇᕗᒥ. 
 
ᐊᖏᖃᑎᒌᒍᑎᖃᕐᓂᖅ ᒐᕙᒪᑐᖃᒃᑯᓐᓂ 

(3) ᒥᓂᔅᑕᐅᔪᖅ ᐊᒻᒪᓗ ᑲᒥᓯᓇᐅᔪᖅ ᐃᒪᐃᓕᖓᑐᐃᓐᓇᕆᐊᖃᖅᐴᒃ, ᑭᒡᒐᖅᑐᕐᓗᓂᔾᔪᒃ 
ᒐᕙᒪᖓᑦ ᓄᓇᕗᑦ, ᐊᖏᖃᑎᒌᒍᑎᒥᒃ ᒐᕙᒪᑐᖃᒃᑯᓐᓄᑦ ᑐᕌᖓᔪᓄᑦ ᐅᑯᓂᖓ 



ᐅᑭᐅᖅᑕᖅᑐᒥ ᒥᕐᖑᐃᕐᓯᕐᕖᑦ ᐱᖁᔭᖓᓂ, ᑲᑎᑕᐅᓂᖓᑦ 

(a) ᐊᑐᕐᓂᖅ, ᓴᖅᑭᑦᑎᓂᖅ, ᐊᐅᓚᑦᑎᓂᖅ ᐊᒻᒪᓗ ᑲᒪᒋᔭᖃᕐᓂᕐᒧᑦ 
ᒥᕐᖑᐃᖅᓯᕐᕕᓂᒃ ᓄᓇᕗᒥ; ᐅᕝᕙᓘᓐᓃᑦ 

(b) ᐊᓯᖏᓐᓂᒃ ᐱᔾᔪᑎᖃᖅᑐᓂᒃ ᒥᕐᖑᐃᖅᓯᕐᕕᓂᒃ ᓄᓇᕗᒥ.  
 S.Nu. 2010,c.14,s.21 

 
ᐊᖓᔪᖅᑳᖅ 
7. (1) ᒥᓂᔅᑕᐅᔪᖅ ᑎᒃᑯᐊᖅᓯᑐᐃᓐᓇᕆᐊᖃᕐᒥᔪᖅ ᐊᖓᔪᖅᑳᒃᓴᒥᒃ ᒥᕐᖑᐃᖅᓯᕐᕕᓄᑦ. 
 
 
ᑲᒪᒋᔭᒃᓴᖏᑦ ᐊᖓᔪᖅᑳᑉ 

(2) ᐊᖓᔪᖅᑳᖅ ᑲᒪᒋᔭᖃᕆᐊᖃᖅᑐᖅ ᐊᐅᓚᔾᔪᑎᖏᓐᓂᒃ ᐊᒻᒪᓗ ᐊᑐᓕᖅᑎᑦᑎᓂᕐᒥᒃ 
ᑖᔅᓱᒥᙵᑦ ᐱᖁᔭᕐᒥᒃ ᐊᒻᒪᓗ ᒪᓕᒐᕋᓛᖏᓐᓂᒃ ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᒥᒃ. 
 
ᒥᕐᖑᐃᖅᓯᕐᕕᓕᕆᔨᑦ 

(3) ᒥᓂᔅᑕᐅᔪᖅ ᑎᒃᑯᐊᖅᓯᑐᐃᓐᓇᕆᐊᓕᒃ ᒥᕐᖑᐃᖅᓯᕐᕕᓕᕆᔨᒃᓴᓂᒃ ᐃᑲᔪᖅᑐᒃᓴᐅᓗᑎᒃ 
ᐊᐅᓚᔾᔪᑎᖏᓐᓂᒃ ᐊᒻᒪᓗ ᐊᑐᓕᖅᑎᑦᑎᓗᑎᒃ ᑖᔅᓱᒥᙵ ᐱᖁᔭᕐᒥᒃ ᐊᒻᒪᓗ ᒪᓕᒐᕋᓛᖏᓐᓂᒃ 
ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᒥᒃ. 
 
ᒥᕐᖑᐃᖅᓯᕐᕕᒥᒃ ᐊᑐᕈᓐᓇᐅᑦ 
8. (1) ᒪᓕᒡᓗᒍ ᑖᓐᓇ ᐱᖁᔭᖅ ᐊᒻᒪᓗ ᒪᓕᒐᕋᓛᖏᑦ, ᐊᖓᔪᖅᑳᖅ ᐅᕝᕙᓘᓐᓃᑦ ᐃᓄᒃ 
ᐊᑦᑎᖅᑕᐅᓯᒪᔪᖅ ᑎᑎᖅᑲᑎᒍᑦ ᐊᖓᔪᖅᑳᕐᒧᑦ ᐃᒪᐃᑐᐃᓐᓇᕆᐊᓕᒃ, ᑐᒃᓯᕋᐅᑕᐅᓯᒪᓗᓂ 
ᑎᑎᖅᑲᑎᒍᑦ ᐊᒻᒪᓗ ᐊᑭᓕᖅᑕᐅᓯᒪᓗᓂ ᐊᑭᓕᕆᐊᓕᒃ, ᑐᓂᓯᓂᐊᖅᐳᖅ ᒥᕐᖑᐃᖅᓯᕐᕕᒥᒃ 
ᐊᑐᕈᓐᓇᐅᑎᒥᒃ ᒪᓕᒋᐊᖃᖅᑎᑕᐅᔪᓂᒃ ᒪᓕᒡᓗᓂ ᐊᖓᔪᖅᑳᕐ ᐅᕝᕙᓘᓐᓃᑦ ᐃᓄᒃ 
ᐊᑦᑎᖅᑕᐅᓯᒪᔪᕐᒧᑦ ᐊᖓᔪᖅᑳᕐᒧᑦ ᑎᑎᖅᑲᑎᒍ ᓇᓗᓇᐃᖅᑕᐅᓯᒪᔪᓂᒃ, ᐊᖏᕈᓐᓇᖅᐳᖅ ᐃᓄᖕᒥᒃ 
ᐃᒪᐃᓐᓂᐊᖅᑐᒥᒃ 

(a) ᓇᔪᕐᕕᒋᓂᐊᕐᓗᓂᐅᒃ ᐅᕝᕙᓘᓐᓃᑦ ᕐᑳᖓᑕ ᓄᓇᐅᑉ ᒥᕐᖑᐃᖅᓯᕐᕕᐅᑉ; 
(b) ᓴᖅᑭᑦᑎᓗᓂ, ᑲᒪᒋᔭᖃᕐᓗᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᖃᕐᓗᓂ 

ᑮᓇᐅᔭᓕᐅᕐᕕᐅᓂᐊᕐᓗᓂ, ᑮᓇᐅᔾᔭᒃᓴᕋᓱᐊᕐᓗᑎᒃ ᐅᕝᕙᓘᓐᓃᑦ ᐊᖏᔪᓂᒃ 
ᖃᓄᐃᓕᐅᕈᑎᖃᕈᓘᔭᕐᓗᑎᒃ ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᖓᓂᒃ; 

(c) ᓴᓇᓗᓂ, ᒪᑭᑎᑦᑎᓗᓂ ᐅᕝᕙᓘᓐᓃᑦ ᓅᑦᑎᓗᓂ ᐃᒡᓗᕐᔪᐊᕐᒥᒃ 
ᐅᕝᕙᓘᓐᓃᑦ ᓴᓇᔭᐅᓯᒪᔪᒥᒃ ᐅᑭᐅᖅᑕᖅᑑᑉ ᒥᕐᖑᐃᖅᓯᕐᕕᖓᓄᑦ; 
ᐅᕝᕙᓘᓐᓃᑦ 

(d) ᑲᒪᒋᔭᖃᕐᓗᓂ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ ᖃᐅᔨᓴᖃᑦᑕᕐᓂᕐᒧᑦ 
ᒪᓕᒋᐊᖃᕐᓗᑎᒃ ᑐᒃᓯᕋᖅᑐᑦ ᐱᔪᓐᓇᐅᑎᖃᕋᓗᐊᕐᒪᖔᑕ ᑐᓂᔭᐅᔪᑦ 
ᒪᓕᒡᓗᒍ ᖃᐅᔨᓴᖅᑎᒻᒪᕇᑦ ᐱᖁᔭᖓᓂᒃ. 

 
ᐱᔪᓐᓇᐅᑎᐅᑉ ᐊᑑᑎᖓᑦᑕ ᐊᑯᓂᐅᑎᒋᓂᖓᑦ 

(2) ᒥᕐᖑᐃᖅᓯᕐᕕᒥᒃ ᐱᔪᓐᓇᐅᑎ ᐊᑑᑎᖃᖅᐳᖅ ᐊᑯᓐᓂᖓᓂᒃ ᐅᓪᓗᖓᓂᒃ ᐱᔪᓐᓇᐅᑎᐅᑉ 
ᐃᓗᐊᓂ ᓇᓗᓇᐃᖅᑕᐅᓯᒫᓂᒃᑐᒥᒃ ᐊᒻᒪᓗ ᐊᓯᖓᓄᑦ ᓅᑕᐅᔪᓐᓇᙱᔅᓱᓂ 
 
 



ᐅᑭᐅᖅᑕᖅᑐᒥ ᒥᕐᖑᐃᕐᓯᕐᕖᑦ ᐱᖁᔭᖓᓂ, ᑲᑎᑕᐅᓂᖓᑦ 

ᖃᓄᐃᑦᑑᓂᖓ ᐱᔪᓐᓇᐅᑎᐅᑉ 
(3) ᒥᕐᖑᐃᖅᓯᕐᕕᒥᒃ ᐊᑐᕐᓂᕐᒧᑦ ᐱᔪᓐᓇᐅᑦ ᓇᓗᓇᐃᖅᑕᐅᓯᒪᔫᓗᓂ.  

S.N.W.T. 1995,c.11,s.61. 
 
ᐃᓱᓕᑎᑕᐅᓂᖓ ᐱᔪᓐᓇᐅᑦ 
9. ᐊᖓᔪᖅᑳᖅ ᐃᓱᓕᑎᑦᑎᔪᓐᓇᖅᐳᖅ ᒥᕐᖑᐃᖅᓯᕐᕕᒥᒃ ᐊᑐᕈᓐᓇᐅᑎᒥᒃ ᑕᐃᒫᒃ ᑎᒍᒻᒥᔨ 
ᐱᔪᓐᓇᐅᑎᒥᒃ ᓯᖁᒥᑦᑎᓐᓂᕈᓂ ᑖᔅᓱᒥᙵᑦ ᐱᖁᔭᕐᒥᒃ, ᒪᓕᒐᕋᓛᖏᓐᓂᒃ ᐅᕝᕙᓘᓐᓃᑦ 
ᒪᓕᒋᐊᖃᖅᑎᑕᐅᔪᓂᒃ ᐱᔪᓐᓇᐅᑎᐅᑉ ᐃᓗᐊᓂ ᓇᓗᓇᐃᖅᓯᒪᔪᑦ. 
 
 
ᐱᔪᓐᓇᕐᓂᖓᑕ ᐊᖓᔪᖅᑳᑉ ᓯᖁᒥᑦᑎᔪᖃᖅᑎᓪᓗᒍ 
10. (1) ᐃᒡᓗᕐᔪᐊᖅ, ᓴᓇᔭᐅᓯᒪᔪᖅ, ᐋᖅᑭᒃᓱᖅᓯᒪᔪᓂ, ᑎᑎᕋᖅᓯᒪᔪᑦ ᓇᓗᓇᐃᒃᑯᑕᑦ 
ᐅᕝᕙᓘᓐᓃᑦ ᐃᓯᕐᕖᑦ ᐃᓂᖃᖅᑐᑦ ᐅᕝᕙᓘᓐᓃᑦ ᒪᑭᑎᑕᐅᓯᒪᒍᑎᒃ ᓯᖁᒥᑦᑎᓯᒪᔪᑎᒍᑦ ᑖᔅᓱᒥᖓ 
ᐱᖁᔭᕐᒥᒃ, ᒪᓕᒐᕋᓛᑦ ᐅᕝᕙᓘᓐᓃᑦ ᒪᓕᒋᐊᖃᖅᑎᑕᐅᔪᓂᒃ ᒥᕐᖑᐃᖅᓯᕐᕕᒥ ᐱᔪᓐᓇᐅᑎᐅᑉ 
ᐃᓗᐊᓂ ᑎᑎᕋᖅᓯᒪᔪᓂᒃ, ᐊᖓᔪᖅᑳᖅ ᐃᒪᐃᓕᐅᑐᐃᓐᓇᕆᐊᖃᖅᐳᖅ, ᖃᐅᔨᒃᑲᐃᔾᔪᑎᑎᒍᑦ, 
ᐊᑐᕆᐊᖃᖅᑎᑦᑎᓗᓂ ᓇᖕᒥᓂᖃᖅᑎᐅᔪᒥᒃ ᐃᒡᓗᕐᔪᐊᕐᒥᒃ, ᓴᓇᔭᐅᓯᒪᔪᒥᒃ, ᐋᖅᑭᒃᓱᖅᓯᒪᔪᓂ, 
ᑎᑎᕋᖅᓯᒪᔪᑦ ᓇᓗᓇᐃᒃᑯᑕᑦ ᐅᕝᕙᓘᓐᓃᑦ ᐃᓯᕐᕖᑦ ᓅᑕᐅᓗᑎᒃ, ᐲᖅᑕᐅᓗᑎᒃ ᐅᕝᕙᓘᓐᓃᑦ 
ᐊᓯᙳᖅᑎᑕᐅᔭᕆᐊᖃᕐᓗᑎᒃ ᖃᐅᔨᒃᑲᐃᔾᔪᑎᐅᑉ ᐃᓗᐊᓂ ᓇᓗᓇᐃᖅᑕᐅᐃᓯᒪᔪᑦ 

(a) ᖃᖓᐅᓂᖓ ᓇᓗᓇᐃᖅᓯᒪᔪᖅ ᐱᔪᓐᓇᐅᑎᐅᑉ ᐃᓗᐊᓂ; 
(b) ᐅᖓᕙᕆᐊᖅᑕᐅᓗᓂ ᖃᖓᐅᓂᖓ ᓇᓗᓇᐃᖅᓯᒪᔪᖅ ᐱᔪᓐᓇᐅᑎᐅᑉ 

ᐃᓗᐊᓂ; ᐅᕝᕙᓘᓐᓃᑦ 
(c) ᐅᖓᕙᕆᐊᖅᑕᐅᓗᓂ ᖃᖓᐅᓂᖓ ᐊᖏᖅᑕᐅᓯᒪᔪᖅ ᐊᖓᔪᖅᑳᕐᒧᑦ. 

 
ᖃᐅᔨᒃᑲᐃᔾᔪᑦ 

(2) ᖃᐅᔨᒃᑲᐃᔾᔪᑎ ᒪᓕᒡᓗᒍ ᐃᓚᒃᑲᓐᓂᖓᑦ (1) ᑎᑎᕋᖅᓯᒪᔭᕆᐊᖃᖅᑐᖅ ᐊᒻᒪᓗ 
ᓇᖕᒥᓂᖃᖅᑎᐅᔪᖅ ᑐᓂᓯᔭᕆᐊᖃᖅᓱᓂ ᓇᖕᒥᓂᖅ ᐅᕝᕙᓘᓐᓃᑦ ᑎᑎᖅᑲᐅᓯᐊᒃᑯᑦ. 
 
ᐱᔪᓐᓇᕐᓂᖏᑦ ᒥᕐᖑᐃᖅᓯᕐᕕᓕᕆᔨᐅᑉ 
11. (1) ᒥᕐᖑᐃᖅᓯᕐᕕᓕᕆᔨ ᐃᒪᐃᑐᐃᓐᓇᕆᐊᖃᖅᐳᖅ, ᖃᖓᒥᐊᖅ ᓈᒻᒪᓈᕐᓗᓂ ᐅᓪᓗᒃᑯᑦ 
ᐅᓐᓄᒃᑯᓘᓐᓃᑦ, 

(a) ᐃᓯᕐᓗᓂ ᐊᒻᒪᓗ ᖃᐅᔨᓴᕐᓗᓂᐅᒃ ᓄᓇ ᐅᕝᕙᓘᓐᓃᑦ ᐊᖅᑯᑎ, 
ᓴᓇᔭᐅᓯᒪᔪᖅ, ᐃᒡᓗᕐᔪᐊᖅ ᐅᕝᕙᓘᓐᓃᑦ ᐱᓕᕆᐊᖑᔪᑦ ᒥᕐᖑᐃᖅᓯᕐᕕᒥ; 

(b) ᖃᐅᔨᓴᕆᐊᖃᕈᓂ ᐊᒻᒪᓗ ᖃᐅᔨᒋᐊᕆᐊᖃᕈᓂ ᓇᓗᓇᐃᖅᓯᒐᓱᐊᕐᓗᓂ 
ᐃᓄᒃ ᒥᕐᖑᐃᖅᓯᕐᕕᖕᒥ 
(i) ᒪᓕᑦᑎᐊᕋᓗᐊᕐᒪᖔᑦ ᑖᔅᓱᒥᙵᑦ ᐱᖁᔭᕐᒥᒃ, ᒪᓕᒐᕋᓛᖏᓐᓂᒃ 

ᐅᕝᕙᓘᓐᓃᑦ ᒪᓕᒃᑕᐅᔭᕆᐊᓕᖕᓂ ᐃᓗᐊᓂ ᒥᕐᖑᐃᖅᓯᕐᕕᒥ 
ᐊᑐᕐᓂᐊᓗᓂ ᐱᔪᓐᓇᐅᑎᖓᓂᒃ, ᐅᕝᕙᓘᓐᓃᑦ 

(ii) ᐱᓯᒪᑦᑎᒍᓂ ᒥᕐᖑᐃᖅᓯᕐᕕᒧᑦ ᐱᔪᓐᓇᐅᒻᒥᒃ 
ᐊᑐᖅᑕᐅᔭᕆᐊᖃᖅᑐᓂᒃ ᒪᓕᒐᕋᓛᖅᑎᒍᑦ; ᐅᕝᕙᓘᓐᓃᑦ 



ᐅᑭᐅᖅᑕᖅᑐᒥ ᒥᕐᖑᐃᕐᓯᕐᕖᑦ ᐱᖁᔭᖓᓂ, ᑲᑎᑕᐅᓂᖓᑦ 

(c) ᑎᓕᓯᓗᓂ ᐃᓄᖕᒥᒃ ᖃᓄᐃᓕᐅᖁᔨᔪᓐᓃᕐᓗᓂ ᐅᕝᕙᓘᓐᓃᑦ 

ᑲᒪᒋᔭᖃᕈᓐᓃᕐᓗᓂ, ᐃᓱᒪᒋᔭᖓᑕ ᒪᓕᒡᓗᓂ ᒥᕐᖑᐃᖅᓯᕐᕕᓕᕆᔨᐅᑉ, 
(i) ᐊᑦᑕᓇᕐᓂᖓᓄᑦ ᐃᓅᓯᕐᒧᑦ ᐅᕝᕙᓘᓐᓃᑦ ᐱᖁᑎᒋᔭᐅᔪᓄᑦ, 
(ii) ᓈᒻᒪᙱᓗᑕᐅᒍᓂ ᐊᑐᖅᑕᐅᓂᕆᔭᖓᑦ ᒥᕐᖑᐃᖅᓯᕐᕕ 

ᐊᓯᖏᓐᓄᑦ, ᐅᕝᕙᓘᓐᓃᑦ 
(iii) ᐊᓯᔾᔩᒍᓂ ᓱᕋᐃᒍᓂᓘᓐᓃᑦ ᐊᕙᑎᓪᓚᑦᑖᖓᑕ ᒥᕐᖑᐃᖅᓯᕐᕕᐅᑉ. 

 
ᐃᓚᒃᑲᓐᓂᖏᑦ ᐱᔪᓐᓇᕐᓂᐅᔪᑦ 

(2) ᒥᕐᖑᐃᖅᓯᕐᕕᓕᕆᔨ ᐱᔪᓐᓇᕐᓂᖃᖅᐳᖅ ᓲᕐᓗ ᐸᓖᓯᕈᔪᒃᑐᑦ ᐊᑐᓕᖅᑎᑦᑎᓇᓱᐊᕐᓗᓂ 
ᑖᔅᓱᒥᙵᑦ ᐱᖁᔭᕐᒥᒃ ᐊᒻᒪᓗ ᒪᓕᒐᕋᓛᖏᓐᓂᒃ. 
 

 
ᐱᓂᕐᓗᒍᑏᑦ ᐊᓄᓪᓚᒃᓰᔾᔪᑎᓪᓗ 

 
ᓄᖅᑲᖓᔾᔪᑎᑦ 
12. ᑕᐃᒪᐃᒐᓗᐊᖅᑎᓪᓗᒋᑦ ᐱᖁᔭᑦ, ᑭᓯᐊᓂ ᒪᓕᒡᓗᒋ ᓇᓕᒥᐊᖏᑦ ᐱᖁᔭᑦ ᑲᓇᑕᒥ, 
ᐃᓄᒡᓘᓐᓃᑦ ᐃᒪᐃᓐᓂᐊᙱᓚᖅ 

(a) ᓴᖅᑭᑦᑎᓗᓂ, ᐃᓚᐅᓗᓂ ᐅᕝᕙᓘᓐᓃᑦ ᖃᓄᐃᓕᐅᓂᖃᖃᑕᐅᓗᓂ, 
ᑮᓇᐅᔾᔭᒃᓴᕋᓱᐊᕐᓗᓂ ᐅᕝᕙᓘᓐᓃᑦ ᐱᖁᑎᕐᔪᐊᓕᕆᓗᓂ, 

(b) ᓄᓇᐅᑉ ᕐᑳᖓᓂ ᐱᔪᓐᓇᐅᑎᒥᒃ ᐱᑖᕐᓗᓂ ᐅᕝᕙᓘᓐᓃᑦ ᐊᑐᕐᓗᓂ 
ᐅᕝᕙᓘᓐᓃᑦ ᓇᔪᖅᓯᓗᓂ ᓇᓕᒥᐊᖓᓂᒃ ᓄᓇᒥ, 

(c) ᐊᖑᓇᓱᒡᓗᓂ ᐅᕝᕙᓘᓐᓃᑦ ᑲᒪᒋᔭᖃᑦᑎᐊᖏᓪᓗᑎᒃ ᓂᕐᔪᑎᓂᒃ 
ᐅᕝᕙᓘᓐᓃᑦ ᑎᖕᒥᐊᓂᒃ ᐅᕝᕙᓘᓐᓃᑦ ᑎᖕᒥᐊᑦ 
ᒪᓐᓂᓕᐅᕐᕕᖕᓄᙵᐅᕙᒃᑐᓂᒃ. 

(d) ᐱᓯᒪᑦᑎᓗᓂ ᐅᕝᕙᓘᓐᓃ ᕐᑳᖅᑎᑦᑎᓗᓂ ᐅᕝᕙᓘᓐᓃᑦ ᓴᒃᑯᐃᓗᓂ 
ᕐᑳᖅᑕᖅᑐᒥᒃ, ᖁᑭᐅᒻᒥᒃ, ᖁᑭᐅᑎᓗᖀᑦ, ᐱᑎᒃᓯᓂᒃ ᐅᕝᕙᓘᓐᓃᑦ 
ᓱᓇᒥᐊᖅ ᖁᑭᕈᓐᓇᖅᑐᒥᒃ ᓴᒃᑯᓂᒃ, ᐅᕝᕙᓘᓐᓃᑦ 

(e) ᓴᓇᓗᓂ, ᐊᓯᔾᔩᓗᓂ ᐅᕝᕙᓘᓐᓃᑦ ᓅᑦᑎᓗᓂ ᐃᒡᓗᕐᔪᐊᕐᒥᒃ, 
ᓴᓇᔭᐅᓯᒪᔪᒥᒃ, ᐋᖅᑭᒃᓱᖅᑕᐅᓯᒪᔪᑦ, ᑎᑎᕋᖅᓯᒪᔪᑦ ᓇᓗᓇᐃᒃᑯᑕᓂᒃ 
ᐅᕝᕙᓘᓐᓃᑦ ᐊᖅᑯᑎᒋᕙᒃᑕᖏᓐᓂᒃ, 

ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᖕᒥ ᑭᓯᐊᓂ ᐊᓯᐊᒍᑦ ᒪᓕᒡᓗᒍ ᐱᔪᓐᓇᐅᑎᒋᔭᐅᔪᖅ ᒪᓕᒐᕋᓛᓂᒃ 
ᐅᕝᕙᓘᓐᓃᑦ ᒥᕐᖑᐃᖅᓯᕐᕕᖕᒥ ᐊᑐᕈᓐᓇᐅᑎᖓᓂᒃ. 
 
ᐊᓯᖏᑦ ᓄᖅᑲᖓᔾᔪᑎᑦ 
13. ᐃᓄᒡᓘᓐᓃᑦ ᐃᒪᐃᓐᓂᐊᙱᓚᖅ, ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᖓᓂᒃ, 

(a) ᓯᕈᐃᓗᓂ ᓱᕋᒃᑐᐃᓗᓂᓘᓐᓃᑦ ᓄᓇᐅᑉ ᖃᓗᐃᓕᖓᓪᓚᑦᑖᖓᓂᒃ, 
ᐅᕝᕙᓘᓐᓃᑦ ᓱᕈᐃᓗᓂ ᐅᕝᕙᓘᓐᓃᑦ ᐲᖅᓯᓗᓂ ᐃᒡᓗᕐᔪᐊᕐᒥᒃ, ᐃᒡᓘᑉ 
ᐱᖁᑎᖏᓐᓂᒃ ᐅᕝᕙᓘᓐᓃᑦ ᐱᓕᕆᔾᔪᑎᖏᓐᓂᒃ; 

(b) ᒪᓕᒡᓗᒋᑦ ᒪᓕᒐᕋᓛᑦ, ᐃᓕᓯᓗᓂ ᐅᕝᕙᓘᓐᓃᑦ ᕿᒪᐃᓗᓂ ᐊᒃᑕᑯᓂᒃ, 
ᑭᓈᓗᖕᒥᒃ, ᐊᒃᑕᑯᕐᓗᐃᑦ ᐅᕝᕙᓘᓐᓃᑦ ᓱᕈᕐᓇᖅᑐᖃᖅᑐᓂᒃ; 



ᐅᑭᐅᖅᑕᖅᑐᒥ ᒥᕐᖑᐃᕐᓯᕐᕖᑦ ᐱᖁᔭᖓᓂ, ᑲᑎᑕᐅᓂᖓᑦ 

(c) ᐱᓯᒪᑦᑎᓗᓂ ᐆᒪᔪᕐᒥᒃ ᑭᓯᐊᓂ ᐃᐱᐅᓯᖅᓯᒪᒍᓂ ᐆᒪᔪᖁᑎᒋᔭᐅᔪᖅ 
ᐅᕝᕙᓘᓐᓃᑦ ᓇᖕᒥᓂᖅ ᐱᓯᒪᑦᑎᑦᑎᐊᕐᓗᓂ; 

(d) ᐱᔪᓐᓇᖅᑎᑦᑎᓗᓂ ᕿᒻᒥᕐᔪᐊᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐆᒪᔪᑦ 
ᐃᖅᓯᓇᙱᑦᑐᓂᒃ ᐅᓄᖅᑐᓂᒃ; ᐅᕝᕙᓘᓐᓃᑦ 

(e) ᐊᖁᓪᓗᓂ ᐃᖏᕐᕌᔾᔪᑎᒥᒃ, ᒪᕐᕈᓕᖕᓂᒃ ᐅᕝᕙᓘᓐᓃᑦ ᖃᒧᑕᐅᔭᓂᒃ 
ᑭᓯᐊᓂ ᑕᐃᒃᑯᓂᖓ ᐃᓂᐅᔪᒃᑯᑦ ᓇᓗᓇᐃᖅᑕᐅᓯᒪᓂᖃᖅᑐᓂᒃ. 

 
ᐱᓂᕐᓗᒍᑎ ᐊᒻᒪᓗ ᐊᓄᓪᓚᒃᓰᔾᔪᑎ 
14. ᑭᓇᒥᐊᖅ ᐃᓄᒃ ᓯᖁᒥᑦᑎᒍᓂ ᑖᔅᓱᓯᙵᑦ ᐱᖁᔭᕐᒥᒃ, ᒪᓕᒐᕋᓛᖏᑦ ᐅᕝᕙᓘᓐᓃᑦ 
ᒥᕐᖑᐃᖅᓯᕐᕕᖕᒥᒃ ᐊᑐᕈᓐᓇᐅᑎᒥᒃ ᐸᓯᔭᒃᓴᐅᕗᖅ ᐱᓂᕐᓗᖕᓂᕐᒧᑦ ᐊᒻᒪᓗ ᑭᐅᔾᔪᑎᒃᓴᖃᓕᕐᓗᓂ 
ᐱᒻᒪᕆᐅᙱᓐᓂᖅᓴᓂᒃ ᐸᓯᔭᒃᓴᐅᔾᔪᑎᒧᑦ, 

(a) ᓯᕗᓪᓕᕐᒥ ᐱᓂᕐᓗᒍᑎᒧᑦ, ᑮᓇᐅᔭᐃᖅᑎᑦᑎᓂᖅ ᑐᖔᓄᑦ $500-ᓂᒃ 
ᐅᕝᕙᓘᓐᓃᑦ ᐊᓄᓪᓚᒃᓰᖅᑕᐅᓗᓂ ᐊᑯᓂᐅᑎᒋᓂᖓ ᑐᖓᐅᔾᔨᓗᓂ 
ᐅᓪᓗᓂ 30-ᓂᒃ ᐅᕝᕙᓘᓐᓃᑦ ᑕᒪᒃᑮᖕᓄᑦ; 

(b) ᐱᓂᕐᓗᒃᑲᓐᓂᕈᑎᒃ, ᑮᓇᐅᔭᐃᖅᑎᑦᑎᓂᖅ ᑐᖔᓄᑦ $1000-ᓂᒃ 
ᐅᕝᕙᓘᓐᓃᑦ ᐊᓄᓪᓚᒃᓰᖅᑕᐅᓗᓂ ᐊᑯᓂᐅᑎᒋᓂᖓ ᑐᖓᐅᔾᔨᓗᓂ 
ᑕᖅᑭᓂᒃ 6-ᓂ ᐅᕝᕙᓘᓐᓃᑦ ᑕᒪᒃᑮᖕᓄᑦ. 

 
ᒪᓕᒐᕋᓛᑦ 

 
ᒪᓕᒐᕋᓛᑦ 
15. ᑲᒥᓯᓇᐅᔪᖅ, ᐊᑐᓕᖁᔭᖓᑕ ᒥᓂᔅᑕᐅᑉ, ᒪᓕᒐᕋᓛᓕᐅᕈᓐᓇᖅᐳᖅ 

(a) ᒪᓕᑦᑎᐊᕐᓗᓂᒋᑦ ᑕᑕᑎᕈᑎᑦ ᒥᕐᖑᐃᖅᓯᕐᕕᒥᒃ ᐊᑐᕐᓂᕐᒧᑦ ᐱᔪᓐᓇᐅᑎᓂᒃ 
ᐊᒻᒪᓗ ᑐᒃᓯᕋᐅᑎᓂᒃ ᐊᑐᕐᓂᐊᕐᓂᕐᒧᑦ ᒥᕐᖑᐃᖅᓯᕐᕕᒥᒃ; 

(b) ᐊᑭᖃᖅᑎᑦᑎᓂᖅ ᐊᑐᕐᓂᕐᒧᑦ ᒥᕐᖑᐃᖅᓯᕐᕕᒥᒃ; 
(c) ᐊᐅᓚᓪᓗᓂᐅᒃ ᐊᑐᖅᑕᐅᓂᖓᑦ ᐊᒻᒪᓗ ᓴᖅᑭᑦᑎᓂᕐᒥᒃ ᐱᕕᒃᓴᓂᒃ 

ᐅᑭᐅᖅᑕᖅᑐᒥᒃ ᒥᕐᖑᐃᖅᓯᕐᕕᒥᒃ; 
(d) ᐊᐅᓚᓗᓂᐅᒃ ᐊᐅᓚᑦᑎᔾᔪᑎᖓᑦ ᐊᒻᒪ ᐊᑐᖅᑕᐅᓂᖏᑦ ᐃᓄᑐᐃᓐᓇᐃᑦ 

ᑕᖕᒫᕐᕕᖏᑦᑕ, ᓂᕆᕖᑦ ᐊᒻᒪᓗ ᐊᓯᖏᑦᑕ ᐃᓄᑐᐃᓐᓇᕐᓄᑦ 
ᐊᑐᖅᑕᐅᔪᓐᓇᖅᑐᑦ ᒥᕐᖑᐃᖅᓯᕐᕕᖕᒥ; 

(e) ᓇᓗᓇᐃᖅᓯᑦᑎᐊᖁᔨᓗᓂ ᖃᓄᐃᓕᖓᔭᕆᐊᖃᕐᓂᖏᓐᓄᑦ 
ᓴᓇᔭᐅᓂᐊᖅᑐᑦ ᐅᕝᕙᓘᓐᓃᑦ ᐊᓯᖏᓐᓂᒃ ᓴᓇᔭᐅᓯᒪᔪᓂᒃ 
ᒪᕐᖑᐃᖅᓯᕐᕕᒥ; 

(f) ᐅᔾᔨᕆᑦᑎᐊᕐᓗᒋᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᖃᖅᑎᓪᓗᒍ ᐃᓗᐊᓂ 
ᒥᕐᖑᐃᖅᓯᕐᕕᐅᑉ; ᐊᒻᒪᓗ 

(g) ᑲᒥᓯᓇᐅᔪᖅ ᐃᓱᒪᒃᓴᖅᓯᐅᑦᑎᐊᕐᓗᓂ ᑲᔪᓯᑎᑦᑎᓂᐊᕐᓗᓂ 
ᐱᔾᔪᑎᒃᓴᖏᓐᓂᒃ ᐊᒻᒪᓗ ᒪᓕᒋᐊᖃᖅᑎᑕᐅᔪᓂᒃ ᑖᔅᓱᒪ ᐱᖁᔭᕐᒥ.  
S.N.W.T. 1995,c.11,s.61. 

